
   Çĕрле тухрăм эп тула,

Каçхи уçă сывлăша.

Эп çӳлелле пăхатăп,

Кайăк Çулĕ куратăп.

Кăвак пĕлĕт урлăшпе

Кайăк Çулĕ пĕлĕтре

Питрех лайăх курăнать,

Инçех мар пек туйăнать.

Пĕтĕм халăх çывăрать,

Пĕр сасă та илтĕнмест.

Çут çăлтăрсем пĕлĕт çинче

Хăйсен сахал çутине

Ӳкереççĕ çĕр çине.

Ыйха кайнă ял çине

Пĕлĕт çинчи уйăх та

Сарă тĕслĕ çутипе

Çăлтăрсемпеле пĕрле

Çутăлтарать çак çĕре.

Çĕрле уйăх çутипе

Пысăк çырма хĕрринче

Мĕлке пекех туйăнать,

Тĕтре витĕр курăнать

Ешĕл вăрман. Шыв çине

Ӳкерет вăл мĕлкине.

Хутран-ситрен вăрман та

Пĕр-пĕр кайăк вăранса

Çинçе, лайăх сассипе

Юрла пуçлать юррине,

Кăшт юрласан — чарăнать,

Ешĕл вăрман шăп пулать.

  